
Stava Chintamani by Bhatta Narayana

ப⁴ட்டநாராயணவிரசிதா ஸ்தவசிந்தாமணி:

ஸுகி³ரா சித்தஹாரிண்யா பஶ்யந்த்யா த்³ரு’ஶ்யமாநயா ।
ஜயத்யுல்லாஸிதாநந்த³மஹிமா பரமேஶ்வர: ॥ 1॥
ய:ஸ்பீ²த:ஶ்ரீத³யாபோ³த⁴பரமாநந்த³ஸம்பதா³ ।
வித்³யோத்³யோதிதமாஹாத்ம்ய:ஸ ஜயத்யபராஜித: ॥ 2॥
ப்ரஸரத்³பி³ந்து³நாதா³ய ஶுத்³தா⁴ம்ரு’தமயாத்மநே ।
நமோऽநந்தப்ரகாஶாய ஶங்கரக்ஷீரஸிந்த⁴வே ॥ 3॥
த்³விஷ்மஸ்த்வாம் த்வாம் ஸ்துமஸ்துப்⁴யம் மந்த்ரயாமோऽம்பி³காபதே ।
அதிவால்லப்⁴யத:ஸாது⁴ விஶ்வங்நோ த்⁴ரு’தவாநஸி ॥ 4॥
ஸம்ஹ்ரு’தஸ்பர்ஶயோகா³ய ஸம்பூர்ணாம்ரு’தஸூதயே ।
வியந்மாயாஸ்வரூபாய விப⁴வே ஶம்ப⁴வே நம: ॥ 5॥
பி⁴ந்நேஷ்வபி ந பி⁴ந்நம் யச்சி²ந்நேஷ்வசி²ந்நமேவ ச ।
நமாம:ஸர்வஸாமாந்யம் ரூபம் தத்பாரமேஶ்வரம் ॥ 6॥
ப்ரணவோர்த்⁴வார்த⁴மாத்ராதோऽப்யணவே மஹதே புந: ।
ப்³ரஹ்மாண்டா³த³பி நைர்கு³ண்யகு³ணாய ஸ்தா²ணவே நம: ॥ 7॥
ப்³ரஹ்மாண்ட³க³ர்பி⁴ணீம் வ்யோமவ்யாபிந:ஸர்வதோக³தே: ।
பரமேஶ்வரஹம்ஸஸ்ய ஶக்திம் ஹம்ஸீமிவ ஸ்தும: ॥ 8॥
நிருபாதா³நஸம்பா⁴ரமபி⁴த்தாவேவ தந்வதே ।
ஜக³ச்சித்ரம் நமஸ்தஸ்மை கலாஶ்லாக்⁴யாய ஶூலிநே ॥ 9॥
மாயாஜலோத³ராத்ஸம்யகு³த்³த்⁴ரு’த்ய விமலீக்ரு’தம் ।
ஶிவஜ்ஞாநம் ஸ்வதோ து³க்³த⁴ம் தே³ஹ்யேஹி ஹரஹம்ஸ ந: ॥ 10॥
ஷட்ப்ரமாணீபரிச்சே²த³பே⁴த³யோகே³ऽப்யபே⁴தி³நே ।
பரமார்தை²கபா⁴வாய ப³லிம் யாமோ ப⁴வாய தே ॥ 11॥
அபி பஶ்யேம க³ம்பீ⁴ராம் பரேண ஜ்யோதிஷாபி⁴த: ।

ப⁴ட்டநாராயணவிரசிதா ஸ்தவசிந்தாமணி:

உந்ம்ரு’ஷ்டதமஸம் ரம்யாமந்தர்ப⁴வ ப⁴வத்³கு³ஹாம் ॥ 12॥
நமஸ்தேப்⁴யோऽபி யே ஸோமகலாகலிதஶேக²ரம் ।
நாத²ம் ஸ்வப்நேऽபி பஶ்யந்தி பரமாநந்த³தா³யிநம் ॥ 13॥
ப⁴க³வந்ப⁴வ பா⁴வத்கம் பா⁴வம் பா⁴வயிதும் ருசி: ।
புநர்ப⁴வப⁴யோச்சே²த³த³க்ஷா கஸ்மை ந ரோசதே ॥ 14॥
யாவஜ்ஜீவம் ஜக³ந்நாத² கர்தவ்யமித³மஸ்து ந: ।
த்வத்ப்ரஸாதா³த்த்வதே³காக்³ரமநஸ்கத்வேந யா ஸ்தி²தி: ॥ 15॥
ஶாகா²ஸஹஸ்ரவிஸ்தீர்ணவேதா³க³மமயாத்மநே ।
நமோऽநந்தப²லோத்பாத³கல்பவ்ரு’க்ஷாய ஶம்ப⁴வே ॥ 16॥
வாங்மந:காயகர்மாணி விநியோஜ்ய த்வயி ப்ரபோ⁴ ।
த்வந்மயீபூ⁴ய நிர்த்³வந்த்³வா: கச்சித்ஸ்யாமாபி கர்ஹிசித் ॥ 17॥
ஜக³தாம் ஸர்க³ஸம்ஹாரதத்தத்³தி⁴தநியுக்திஷு ।
அநந்யாபேக்ஷஸாமர்த்²யஶாலிநி ஶூலிநே நம: ॥ 18॥
வ்யதீதகு³ணயோக³ஸ்ய முக்²யத்⁴யேயஸ்ய தூ⁴ர்ஜடே: ।
நாமாபி த்⁴யாயதாம் த்⁴யாநை: கிமந்யாலம்ப³நை: ப²லம் ॥ 19॥
நமோ நம: ஶிவாயேதி மந்த்ரஸாமர்த்²யமாஶ்ரிதா: ।
ஶ்லாக்⁴யாஸ்தே ஶாம்ப⁴வீம் பூ⁴திமுபபோ⁴க்தும் ய உத்³யதா: ॥ 20॥
க: பந்தா² யேந ந ப்ராப்ய: கா ச வாங்நோச்யஸே யயா ।
கிம் த்⁴யாநம் யேந ந த்⁴யேய: கிம் வா கிம் நாஸி யத்ப்ரபோ⁴ ॥ 21॥
அர்சிதோऽயமயம் த்⁴யாத ஏஷ தோஷித இத்யயம் ।
ரஸ:ஸ்ரோத:ஸஹஸ்ரேண த்வயி மே ப⁴வ வர்த⁴தாம் ॥ 22॥
நமோ நி:ஶேஷதீ⁴பத்ரிமாலாலயமயாத்மநே ।
நாதா²ய ஸ்தா²ணவே துப்⁴யம் நாக³யஜ்ஞோபவீதிநே ॥ 23॥
அஜ்ஞாநதிமிரஸ்யைகமௌஷத⁴ம் ஸம்ஸ்ம்ரு’திஸ்தவ ।
ப⁴வ தத்தத்ப்ரதா³நேந ப்ரஸாத:³ க்ரியதாம் மயி ॥ 24॥
நம ஈஶாய நி:ஶேஷபுருஷார்த²ப்ரஸாத⁴க: ।
ப்ரணந்தவ்ய: ப்ரணாமோऽபி யதீ³ய இஹ தீ⁴மதாம் ॥ 25॥

ப⁴ட்டநாராயணவிரசிதா ஸ்தவசிந்தாமணி:

மக்³நைர்பீ⁴மே ப⁴வாம்போ⁴தௌ⁴ நிலயே து:³க²யாத³ஸாம் ।
ப⁴க்திசிந்தாமணிம் ஶார்வம் தத: ப்ராப்ய ந கிம் ஜிதம் ॥ 26॥
நிராவரணநிர்த்³வந்த்³வநிஶ்சலஜ்ஞாநஸம்பதா³ம் ।
ஜ்ஞேயோऽஸி கில கேऽப்யேதே யே த்வாம் ஜாநந்தி தூ⁴ர்ஜடே ॥ 27॥
நிர்கு³ணோऽபி கு³ணஜ்ஞாநாம் ஜ்ஞேய ஏகோ ஜயத்யஜ: ।
நிஷ்காமோऽபி ப்ரக்ரு’த்யா ய: காமநாநாம் பரம் ப²லம் ॥ 28॥
ஶ்ரீரத்நாம்ரு’தலாபா⁴ய க்லிஷ்டம் யத்ர ந கை:ஸுரை: ।
தத்க்ஷீரோத³மைஶ்வர்யம் தவைவ ஸஹஜம் விபோ⁴ ॥ 29॥
நமோ ப⁴க்த்யா ந்ரு’ணாம் முக்த்யை ப⁴வதே ப⁴வ தேऽவதே ।
ஸ்ம்ரு’த்யா நுத்யா ச த³த³தே ஶம்ப⁴வே ஶம் ப⁴வேऽப⁴வே ॥ 30॥
ஸர்வஜ்ஞ:ஸர்வக்ரு’த்ஸர்வமஸீதி ஜ்ஞாநஶாலிநாம் ।
வேத்³யம் கிம் கர்ம வா நாத² நாநந்த்யாய த்வயார்ப்யதே ॥ 31॥
இச்சா²யா ஏவ யஸ்யேயத்ப²லம் லோகத்ரயாத்மகம் ।
தஸ்ய தே நாத² கார்யாணாம் கோ வேத்தி கியதீ க³தி: ॥ 32॥
ப்³ரஹ்மாத³யோऽபி தத்³யஸ்ய கர்மஸோபாநமாலயா ।
உபர்யுபரி தா⁴வந்தி லப்³து⁴ம் தா⁴ம நமாமி தம் ॥ 33॥
அயம் ப்³ரஹ்மா மஹேந்த்³ரோऽயம் ஸூர்யசந்த்³ரமஸாவிமௌ ।
இதி ஶக்திலதா யஸ்ய புஷ்பிதா பாத்வஸௌ ப⁴வ: ॥ 34॥
ப்⁴ரமோ ந லப்⁴யதே யஸ்ய ப்⁴ராந்தாந்த:கரணைரபி ।
தூ³ரகை³ரபி யஸ்யாந்தோ து³ர்க³மஸ்தம் ஸ்துமோ ம்ரு’ட³ம் ॥ 35॥
நம:ஸ்துதௌ ஸ்ம்ரு’தௌ த்⁴யாநே த³ர்ஶநே ஸ்பர்ஶநே ததா² ।
ப்ராப்தௌ சாநந்த³வ்ரு’ந்தா³ய த³யிதாய கபர்தி³நே ॥ 36॥
கிம் ஸ்மயேநேதி மத்வாபி மநஸா பரமேஶ்வர ।
ஸ்மயேந த்வந்மயோऽஸ்மீதி மாமி நாத்மநி கிம் முதா³ ॥ 37॥
சிந்தயித்வாபி கர்தவ்யகோடீஶ்சித்தஸ்ய சாபலாத் ।
விஶ்ராம்யந்ப⁴வ பா⁴வத்கசித்தாநந்தே³ ரமே ப்⁴ரு’ஶம் ॥ 38॥
ஸூக்ஷ்மோऽபி சேத்த்ரிலோகீயம் கலாமாத்ரம் கத²ம் தவ ।
ஸ்தூ²லோऽத² கிம் ஸுத³ர்ஶோ ந ப்³ரஹ்மாதி³பி⁴ரபி ப்ரபோ⁴ ॥ 39॥

ப⁴ட்டநாராயணவிரசிதா ஸ்தவசிந்தாமணி:

வாச்ய ஏஷாம் த்வமேவேதி நாப⁴விஷ்யதி³த³ம் யதி³ ।
க: க்லேஶம் தே³வ வாக்³ஜாலேஷ்வகரிஷ்யத்ஸுதீ⁴ஸ்ததா³ ॥ 40॥
க்ரமேண கர்மணா கேந கயா வா ப்ரஜ்ஞயா ப்ரபோ⁴ ।
த்³ரு’ஶ்யோऽஸீத்யுபதே³ஶேந ப்ரஸாத:³ க்ரியதாம் மம ॥ 41॥
நமோ நிருபகார்யாய த்ரைலோக்யைகோபகாரிணே ।
ஸர்வஸ்ய ஸ்ப்ரு’ஹணீயாய நி:ஸ்ப்ரு’ஹாய கபர்தி³நே ॥ 42॥
அஹோ க்ஷேத்ரஜ்ஞதா ஸேயம் கார்யாய மஹதே ஸதாம் ।
யயாநந்தப²லாம் ப⁴க்திம் வபந்தி த்வய்யமீ ப்ரபோ⁴ ॥ 43॥
மஹதீயமஹோ மாயா தவ மாயிந்யயாவ்ரு’த: ।
த்வத்³‍த்⁴யாநநிதி⁴லாபே⁴ऽபி முக்³தோ⁴ லோக: ஶ்லதா²யதே ॥ 44॥
ஆரம்பே⁴ ப⁴வ ஸர்வத்ர கர்ம வா கரணாதி³ வா ।
விஶ்வமஸ்து ஸ்வதந்த்ரஸ்து கர்தா தத்ரைககோ ப⁴வாந் ॥ 45॥
த்ரிகு³ணத்ரிபரிஸ்பந்த³த்³வந்த்³வக்³ரஸ்தம் ஜக³த்த்ரயம் ।
உத்³த⁴ர்தும் ப⁴வதோऽந்யஸ்ய கஸ்ய ஶக்தி: க்ரு’பாத²வா ॥ 46॥
தோ³ஷோऽபி தே³வ கோ தோ³ஷஸ்த்வாமாப்தும் ய:ஸமாஸ்தி²த: ।
கு³ணோऽபி ச கு³ண: கோ நு த்வாம் நாப்தும் ய:ஸமாஸ்தி²த: ॥ 47॥
ராகோ³ऽப்யஸ்து ஜக³ந்நாத² மம த்வய்யேவ ய:ஸ்தி²த: ।
லோபா⁴யாபி நமஸ்தஸ்மை த்வல்லாபா⁴லம்ப³நாய மே ॥ 47॥
அஹோ மஹதி³த³ம் கர்ம தே³வ த்வத்³பா⁴வநாத்மகம் ।
ஆப்³ரஹ்மக்ரிமி யஸ்மிந்நோ முக்தயேऽதி⁴க்ரியேத க: ॥ 48॥
ஆரம்ப: ⁴ ஸர்வகார்யாணாம் பர்யந்த:ஸர்வகர்மணாம் ।
தத³ந்தர்வ்ரு’த்தயஶ்சித்ராஸ்தவைவேஶோ தி⁴ய: பதி² ॥ 49॥
யாவது³த்தரமாஸ்வாத³ஸஹஸ்ரகு³ணவிஸ்தர: ।
த்வத்³ப⁴க்திரஸபீயூஷாந்நாத² நாந்யத்ர த்³ரு’ஶ்யதே ॥ 50॥
உபஸம்ஹ்ரு’தகாமாய காமாயதிமதந்வதே ।
அவதம்ஸிதஸோமாய ஸோமாய ஸ்வாமிநே நம: ॥ 51॥
கிமஶக்த: கரோமீதி ஸர்வத்ராநத்⁴யவஸ்யத: ।

ப⁴ட்டநாராயணவிரசிதா ஸ்தவசிந்தாமணி:

ஸர்வாநுக்³ராஹிகா ஶக்தி: ஶாங்கரீ ஶரணம் மம ॥ 52॥
கு³ணாதீதஸ்ய நிர்தி³ஷ்டநி:ஶேஷாதிஶயாத்மந: ।
லப்⁴யதே ப⁴வ குத்ராம்ஶே பர: ப்ரதிநிதி⁴ஸ்தவ ॥ 53॥
நிர்த்³வந்த்³வே நிருபாதௌ⁴ ச த்வய்யாத்மநி ஸதி ப்ரபோ⁴ ।
வயம் வஞ்ச்யாமஹேऽத்³யாபி மாயயாமேயயா தவ ॥ 54॥
அணிமாதி³கு³ணாவாப்தி:ஸதை³ஶ்வர்யம் ப⁴வக்ஷய: ।
அமீ ப⁴வ ப⁴வத்³ப⁴க்திகல்பபாத³பபல்லவா: ॥ 55॥
யா யா தி³க்தத்ர ந க்வாஸி ஸர்வ: காலோ ப⁴வந்மய: ।
இதி லப்³தோ⁴ऽபி கர்ஹி த்வம் லப்ஸ்யஸே நாத² கத்²யதாம் ॥ 56॥
நம: ப்ரஸந்நஸத்³வ்ரு’த்தமாநஸைகநிவாஸிநே ।
பூ⁴ரிபூ⁴திஸிதாங்கா³ய மஹாஹம்ஸாய ஶம்ப⁴வே ॥ 57॥
ஹ்ரு’தோத்³த⁴ததமஸ்தாந்தி: ப்லுஷ்டாஶேஷப⁴வேந்த⁴நா ।
த்வத்³போ³த⁴தீ³பிகா மேऽஸ்து நாத² த்வத்³ப⁴க்திதீ³பிகா ॥ 58॥
விஸ்ரு’ஷ்டாநேகஸத்³பீ³ஜக³ர்ப⁴ம் த்ரைலோக்யநாடகம் ।
ப்ரஸ்தாவ்ய ஹர ஸம்ஹர்தும் த்வத்த: கோऽந்ய: கவி:க்ஷம: ॥ 59॥
நம:ஸத³ஸதாம் கர்துமஸத்த்வம் ஸத்த்வமேவ வா ।
ஸ்வதந்த்ராயாஸ்வதந்த்ராய வ்யயைஶ்வர்யைகஶாலிநே ॥ 60॥
த்ரைலோக்யேऽப்யத்ர யோ யாவாநாநந்த:³ கஶ்சிதீ³க்ஷ்யதே ।
ஸ பி³ந்து³ர்யஸ்ய தம் வந்தே³ தே³வமாநந்த³ஸாக³ரம் ॥ 61॥
அஹோ ப்³ரஹ்மாத³யோ த⁴ந்யா யே விமுக்தாந்யஸங்கத²ம் ।
நமோ நம: ஶிவாயேதி ஜபந்த்யாஹ்லாத³விஹ்வலா: ॥ 62॥
நிஷ்காமாயாபி காமாநாமநந்தாநாம் விதா⁴யிநே ।
அநாதி³த்வேऽபி விஶ்வஸ்ய போ⁴க்த்ரே ப⁴வ நமோऽஸ்து தே ॥ 63॥
ஸ்துமஸ்த்ரிபு⁴வநாரம்ப⁴மூலப்ரக்ரு’திமீஶ்வரம் ।
லிப்ஸேரந்நோபகாரம் கே யத:ஸம்பூர்ணத⁴ர்மண: ॥ 64॥
மஹத்ஸ்வப்யர்த²க்ரு’ச்ச்²ரேஷு மோஹௌக⁴மலிநீக்ரு’தா: ।
ஸ்ம்ரு’தே யஸ்மிந்ப்ரஸீத³ந்தி மதயஸ்தம் ஶிவம் ஸ்தும: ॥ 65॥

ப⁴ட்டநாராயணவிரசிதா ஸ்தவசிந்தாமணி:

ப்ரபோ⁴ ப⁴வத ஏவேஹ ப்ரபு⁴ஶக்திரப⁴ங்கு³ரா ।
யதி³ச்ச²யா ப்ரதாயேதே த்ரைலோக்யஸ்ய லயோத³யௌ ॥ 66॥
குகர்மாபி யமுத்³தி³ஶ்ய தே³வம் ஸ்யாத்ஸுக்ரு’தம் பரம் ।
ஸுக்ரு’தஸ்யாபி ஸௌக்ரு’த்யம் யதோऽந்யத்ர ந ஸோऽஸி போ:⁴ ॥ 67॥
ஏஷ முஷ்ட்யா க்³ரு’ஹீதோऽஸி த்³ரு’ஷ்ட ஏஷ க்வ யாஸி ந: ।
இதி ப⁴க்திரஸாத்⁴மாதா த⁴ந்யா தா⁴வந்தி தூ⁴ர்ஜடிம் ॥ 68॥
ஸ்துமஸ்த்வாம் ரு’க்³யஜு:ஸாம்நாம் ஶுக்ரத: பரத: பரம் ।
யஸ்ய வேதா³த்மிகாஜ்ஞேயமஹோ க³ம்பீ⁴ரஸுந்த³ரீ ॥ 69॥
விதி⁴ராதி³ஸ்ததா²ந்தோऽஸி விஶ்வஸ்ய பரமேஶ்வர ।
த⁴ர்மக்³ராம: ப்ரவ்ரு’த்தோ யஸ்த்வத்தோ ந ஸ குதோ ப⁴வேத் ॥ 70॥
நமஸ்தே ப⁴வஸம்ப்⁴ராந்தப்⁴ராந்திமுத்³பா⁴வ்ய பி⁴ந்த³தே ।
ஜ்ஞாநாநந்த³ம் ச நிர்த்³வந்த்³வம் தே³வ வ்ரு’த்வா விவ்ரு’ண்வதே ॥ 71॥
யஸ்யா: ப்ராப்யேத பர்யந்தவிஶேஷ:கைர்மநோரதை:² ।
மாயாமேகநிமேஷேண முஷ்ணம்ஸ்தாம் பாது ந: ஶிவ: ॥ 72॥
வைராக்³யஸ்ய க³திம் கு³ர்வீம் ஜ்ஞாநஸ்ய பரமாம் ஶ்ரியம் ।
நை:ஸ்ப்ரு’ஹ்யஸ்ய பராம் கோடிம் பி³ப்⁴ரதாம் த்வம் ப்ரபோ⁴ ப்ரபு:⁴ ॥ 73॥
ப்³ரஹ்மணோऽபி ப⁴வாந்ப்³ரஹ்ம கஸ்ய நேஶஸ்த்வமீஶிது: ।
ஜக³த்கல்யாணகல்யாணம் கியத்த்வமிதி வேத்தி க: ॥ 74॥
கிமந்யைர்ப³ந்து⁴பி: ⁴ கிம் ச ஸுஹ்ரு’த்³பி:⁴ ஸ்வாமிபி⁴ஸ்ததா² ।
ஸர்வஸ்தா²நே மமேஶ த்வம் ய உத்³த⁴ர்தா ப⁴வார்ணவாத் ॥ 75॥
ஜயந்தி மோஹமாயாதி³மலஸங்க்ஷாலநக்ஷமா: ।
ஶைவயோக³ப³லாக்ரு’ஷ்டா தி³வ்யபீயூஷவிப்ருஷ: ॥ 76॥
கா³யத்ர்யா கீ³யதே யஸ்ய தி⁴யாம் தேஜ: ப்ரசோத³கம் ।
சோத³யேத³பி கச்சிந்ந:ஸ தி⁴ய:ஸத்பதே² ப்ரபு: ⁴ ॥ 77॥
அஷ்டமூர்தே கிமேகஸ்யாமபி மூர்தௌ ந ந:ஸ்தி²திம் ।
ஶாஶ்வதீம் குருஷே யத்³வா துஷ்ட:ஸர்வம் கரிஷ்யஸி ॥ 78॥
வஸ்துதத்த்வம் பதா³ர்தா²நாம் ப்ராயேணார்த²க்ரியாகரம் ।
ப⁴வதஸ்த்வீஶ நாமாபி மோக்ஷபர்யந்தஸித்³தி⁴த³ம் ॥ 79॥

ப⁴ட்டநாராயணவிரசிதா ஸ்தவசிந்தாமணி:

முஹுர்முஹுர்ஜக³ச்சித்ரஸ்யாந்யாந்யாம் ஸ்தி²திமூஹிதும் ।
ஶக்திர்யா தே தயா நாத² கோ மநஸ்வீ ந விஸ்மித: ॥ 80॥
து³ஷ்கரம் ஸுகரீகர்தும் து:³க²ம் ஸுக²யிதும் ததா² ।
ஏகவீரா ஸ்ம்ரு’திர்யஸ்ய தம் ஸ்மராம:ஸ்மரத்³விஷம் ॥ 81॥
ஜயந்தி கீ³தயோ யாஸாம் ஸ கே³ய: பரமேஶ்வர: ।
யந்நாம்நாபி மஹாத்மாந: கீர்யந்தே புலகாங்குரை: ॥ 82॥
ப⁴வாநிவ ப⁴வாநேவ ப⁴வேத்³யதி³ பரம் ப⁴வ ।
ஸ்வஶக்திவ்யூஹஸம்வ்யூட⁴த்ரைலோக்யாரம்ப⁴ஸம்ஹ்ரு’தி: ॥ 83॥
மந்த்ரோऽஸி மந்த்ரணீயோऽஸி மந்த்ரீ த்வத்த:குதோऽபர: ।
ஸ மஹ்யம் தே³ஹி தம் மந்த்ரம் த்வந்மந்த்ர:ஸ்யாம் யதா² ப்ரபோ⁴ ॥ 84॥
பா⁴ரூப:ஸத்யஸங்கல்பஸ்த்வமாத்மா யஸ்ய ஸோऽப்யஹம் ।
ஸம்ஸாரீதி கிமீஶைஷ ஸ்வப்ந: ஸோऽபி குதஸ்த்வயி ॥ 85॥
தத³ப⁴ங்கி³ தத³க்³ராம்யம் ததே³கமுபபத்திமத் ।
த்வயி கர்மப²லந்யாஸக்ரு’தாமைஶ்வர்யமீஶ யத் ॥ 86॥
க்ஷம: காம் நாபத³ம் ஹந்தும் காம் தா³தும் ஸம்பத³ம் ந வா ।
யோऽஸௌ ஸ த³யிதோऽஸ்மாகம் தே³வதே³வோ வ்ரு’ஷத்⁴வஜ: ॥ 87॥
மாயாமயமலாந்த⁴ஸ்ய தி³வ்யஸ்ய ஜ்ஞாநசக்ஷுஷ: ।
நிர்மலீகரணே நாத² த்வத்³ப⁴க்தி: பரமாஞ்ஜநம் ॥ 88॥
நிர்ப⁴யம் யத்³யதா³நந்த³மயமேகம் யத³வ்யயம் ।
பத³ம் தே³ஹ்யேஹி மே தே³வ தூர்ணம் தத்கிம் ப்ரதீக்ஷஸே ॥ 89॥
அஹோ நிஸர்க³க³ம்பீ⁴ரோ கோ⁴ர:ஸம்ஸாரஸாக³ர: ।
அஹோ தத்தரணோபாய: பர: கோऽபி மஹேஶ்வர: ॥ 90॥
நம: க்ரு’தக்ரு’தாந்தாந்த துப்⁴யம் மத³நமர்தி³நே ।
மஸ்தகந்யஸ்தக³ங்கா³ய யதா²யுக்தார்த²காரிணே ॥ 91॥
ஐஶ்வர்யஜ்ஞாநவைராக்³யத⁴ர்மேப்⁴யோऽப்யுபரி ஸ்தி²திம் ।
நாத² ப்ரார்த²யமாநாநாம் த்வத்³ரு’தே கா பரா க³தி: ॥ 92॥
த்வய்யநிச்ச²தி க: ஶம்போ⁴ ஶக்த:குப்³ஜயிதும் த்ரு’ணம் ।

ப⁴ட்டநாராயணவிரசிதா ஸ்தவசிந்தாமணி:

த்வதி³ச்சா²நுக்³ரு’ஹீதஸ்து வஹேத்³ப்³ராஹ்மீம் து⁴ரம் ந க: ॥ 93॥
ஹரப்ரணதிமாணிக்யமுகுடோத்கடமஸ்தகா: ।
நமேயு: கம் பரம் கம் வா நமயேயுர்ந தீ⁴த⁴நா: ॥ 94॥
ஸர்வவிப்⁴ரமநிர்மோகநிஷ்கம்பமம்ரு’தஹ்ரத³ம் ।
ப⁴வஜ்ஜ்ஞாநாம்பு³தே⁴ர்மத்⁴யமத்⁴யாஸீயாபி தூ⁴ர்ஜடே ॥ 95॥
சித்ரம் யச்சித்ரத்³ரு’ஷ்டோऽபி மநோரத²க³தோऽபி வா ।
பரமார்த²ப²லம் நாத² பரிபூர்ணம் ப்ரயச்ச²ஸி ॥ 96॥
கோ கு³ணைரதி⁴கஸ்த்வத்தஸ்த்வத்த: கோ நிர்கு³ணோऽதி⁴க: ।
இதி நாத² நும: கிம் த்வாம் கிம் நிந்தா³மோ ந மந்மஹே ॥ 97॥
கீர்தநேऽப்யம்ரு’தௌக⁴ஸ்ய யத்ப்ரஸத்தே: ப²லம் தவ ।
தத்பாதுமபி கோऽந்யோऽலம் கிமு தா³தும் ஜக³த்பதே ॥ 98॥
நி:ஶேஷப்ரார்த²நீயார்த²ஸார்த²ஸித்³தி⁴நிதா⁴நத: ।
த்வத்தஸ்த்வத்³ப⁴க்திமேவாப்தும் ப்ரார்த²யே நாத²ஸர்வதா² ॥ 99॥
நமஸ்த்ரைலோக்யநாதா²ய துப்⁴யம் ப⁴வ ப⁴வஜ்ஜுஷாம் ।
த்ரிலோகீநாத²தாதா³நநிர்விநாயகஶக்தயே ॥ 100॥
நி:ஶேஷக்லேஶஹாநஸ்ய ஹேது: க இதி ஸம்ஶயே ।
ஸ்வாமிந்ஸோऽஸீதி நிஶ்சித்ய கஸ்த்வாம் ந ஶரணம் க³த: ॥ 101॥
பு⁴க்த்வா போ⁴கா³ந்ப⁴வப்⁴ராந்திம் ஹித்வா லப்ஸ்யே பரம் பத³ம் ।
இத்யாஶம்ஸேஹ ஶோபே⁴த ஶம்பௌ⁴ ப⁴க்திமத: பரம் ॥ 102॥
நாத²ஸ்வப்நேऽபி யத்குர்யாம் ப்³ரூயாம் வா ஸாத்⁴வஸாது⁴ வா ।
த்வத³தீ⁴நத்வத³ர்பேண ஸர்வத்ராத்ராஸ்மி நிர்வ்ரு’த: ॥ 103॥
ஜ்யோதிஷாமபி யஜ்ஜ்யோதிஸ்தத்ர த்வத்³தா⁴ம்நி தா⁴வத: ।
சித்தஸ்யேஶ தம:ஸ்பர்ஶோ மந்யே வந்த்⁴யாத்மஜாநுஜ: ॥ 104॥
மந்யே ந்யஸ்தபத:³ ஸோऽபி க்ஷேம்யே மோக்ஷஸ்ய வர்த்மநி ।
மநோரத:²ஸ்தி²தோ யஸ்ய ஸேவிஷ்யே ஶிவமித்யயம் ॥ 105॥
ஸ்தி²த்யுத்பத்திலயைர்லோகத்ரயஸ்யோபக்ரியாஸ்விஹ ।
ஏகைவேஶ ப⁴வச்ச²க்தி:ஸ்வதந்த்ரம் தந்த்ரமீக்ஷஸே ॥ 106॥

த்ரிலோக்யாமிஹ கஸ்த்ராதஸ்த்ரிதாப்யா நோபதாபித: ।
தஸ்மை நமோऽஸ்து தே யஸ்த்வம் தந்நிர்வாணாம்ரு’தஹ்ரத:³ ॥ 107॥
க்ரு’த்ரிமாபி ப⁴வத்³ப⁴க்திரக்ரு’த்ரிமப²லோத³யா ।
நிஶ்ச²த்³மா சேத்³ப⁴வேதே³ஷா கிம்ப²லேதி த்வயோச்யதாம் ॥ 108॥
தச்சக்ஷுரீக்ஷ்யஸே யேந ஸா க³திர்க³ம்யஸே யயா ।
ப²லம் தத³ஜ ஜாதம் யத்த்வத்கதா²கல்பபாத³பாத் ॥ 109॥
ஶ்ரேயஸா ஶ்ரேய ஏவைதது³பரி த்வயி யா ஸ்தி²தி: ।
தத³ந்தராயஹ்ரு’தயே த்வமீஶ ஶரணம் மம ॥ 110॥
அஹோ ஸ்வாது³தம: ஶர்வஸேவாஶம்ஸாஸுதா⁴ரஸ: ।
குத்ர காலகலாமாத்ரே ந யோ நவநவாயதே ॥ 111॥
முஹுர்முஹுரவிஶ்ராந்தஸ்த்ரைலோக்யம் கல்பநாஶதை: ।
கல்பயந்நபி கோऽப்யேகோ நிர்விகல்போ ஜயத்யஜ: ॥ 112॥
மலதைலாக்தஸம்ஸாரவாஸநாவர்திதா³ஹிநா ।
ஜ்ஞாநதீ³பேந தே³வ த்வாம் கதா³ நு ஸ்யாமுபஸ்தி²த: ॥ 113॥
நிமேஷமபி யத்³யேகம் க்ஷீணதோ³ஷே கரிஷ்யஸி ।
பத³ம் சித்தே ததா³ ஶம்போ⁴ கிம் ந ஸம்பாத³யிஷ்யஸி ॥ 114॥
த⁴ந்யோऽஸ்மி க்ரு’தக்ரு’த்யோऽஸ்மி மஹாநஸ்மீதி பா⁴வநா ।
ப⁴வேத்ஸாலம்ப³நா தஸ்ய யஸ்த்வதா³லம்ப³ந: ப்ரபோ⁴ ॥ 115॥
ஶுபா⁴ஶுப⁴ஸ்ய ஸர்வஸ்ய ஸ்வயம் கர்தா ப⁴வாநபி ।
ப⁴வத்³ப⁴க்திஸ்து ஜநநீ ஶுப⁴ஸ்யைவேஶ கேவலம் ॥ 116॥
ப்ரஸந்நே மநஸி ஸ்வாமிந்கிம் த்வம் நிவிஶஸே கிமு ।
த்வத்ப்ரவேஶாத்ப்ரஸீதே³த்ததி³தி தோ³லாயதே ஜந: ॥ 117॥
நிஶ்சய: புநரேஷோऽத்ர த்வத³தி⁴ஷ்டா²நமேவ ஹி ।
ப்ரஸாதோ³ மநஸ:ஸ்வாமிந்ஸா ஸித்³தி⁴ஸ்தத்பரம் பத³ம் ॥ 118॥
வசஶ்சேதஶ்ச கார்யம் ச ஶரீரம் மம யத்ப்ரபோ⁴ ।
த்வத்ப்ரஸாதே³ந தத்³பூ⁴யாத்³ப⁴வத்³பா⁴வைகபூ⁴ஷணம் ॥ 119॥
ஸ்தவசிந்தாமணிம் பூ⁴ரிமநோரத²ப²லப்ரத³ம் ।
ப⁴க்திலக்ஷ்ம்யாலயம் ஶம்போ⁴ ப⁴ட்டநாராயணோ வ்யதா⁴த் ॥ 120॥

ப⁴ட்டநாராயணவிரசிதா ஸ்தவசிந்தாமணி:

இதி ஶ்ரீமஹாமாஹேஶ்வராசார்யவர்யஶ்ரீப⁴ட்டநாராயணவிரசித:
ஸ்தவசிந்தாமணி:ஸமாப்தா ।

